Skipulags- og byggingarnefnd


85. fundur skipulags- og byggingarnefndar Hveragerðisbæjar var haldinn þriðjudaginn  1. júlí 2008, kl. 17:00 á skrifstofu bæjarins að Sunnumörk 2. Á fundinn voru mætt Eyþór H. Ólafsson, Guðrún Friðriksdóttir, Anton Tómasson, Róbert Hlöðversson og Kristín Dagbjartsdóttir. Ennfremur sátu fundinn Oddur Hermannsson, landslagsarkitekt og Guðmundur F. Baldursson skipulags-  byggingarfulltrúi, sem skráði fundargerð í tölvu. Snorri Baldursson, slökkviliðsstjóri boðaði forföll. Ármann Ægir Magnússon, fulltrúi fatlaðra var fjarverandi.
Eyþór H. Ólafsson formaður nefndarinnar setti fund og bauð fundarmenn velkomna. Engar athugasemdir voru gerðar við fundarboðun. 
Eftirfarandi mál voru tekin fyrir:

1. Sólborgir, deiliskipulag, lagfæringar vegna athugasemda Skipulagsstofnunar, dags. 3/04/2008.

Lögð fram breytt skipulagsgögn, deiliskipulagsuppdráttur og greinargerð, dagsett breytt 30/06/2008.
Eftirfarandi breytingar hafa verið gerðar frá auglýstri tillögu dags. 11. desember 2007.

Breytingar gerðar á deiliskipulagsuppdrætti:
a) Sýnd er möguleg framtíðartenging Víðimarkar til austurs við land Gljúfurárholts.

b) Útfærslu gatnamóta Sunnumarkar og Borgarbrautar annars vegar og Víðimarkar og Kliflækjarbrautar hins vegar breytt og gert ráð fyrir stefnugreindum gatnamótum á báðum þessum stöðum.

c) Aðkoma að stæði fyrir flutningabíla frá Víðimörk er nú á bæjarlandi.

d) Afmarkað hefur verið svæði fyrir settjarnir vestast á svæðinu.

e) Breyting gerð á lóð fyrir spennistöð við Sunnumörk og gert ráð fyrir aðkomu að henni gegnum athafnalóð. Á sama stað gert ráð fyrir lóð fyrir dælustöð.

f) Gert er ráð fyrir mögulegri staðsetningu neðanjarðardælu fráveitukerfis innan lóðar móttökustöðvar úrgangs austast við Víðimörk.

g) Gert er ráð fyrir neðanjarðardælum vegna dreifikerfis vatnsveitu og hitaveitu á opnum svæðum ofarlega við Hólabraut og Kliflækjarbraut.

h) Helgunarsvæði vegna framtíðarlegu Hveragerðislínu í jörð skilgreint á uppdrætti ásamt breikkun göngustígar milli Víðimarkar og Skriðdeplu og breytingu  á lóðarmörkum við land Gljúfurárholts vegna aðgengis að háspennustreng.

i) Veghelgunarsvæði Suðurlandsvegar breytt til samræmis við viðmið Vegagerðarinnar m.t.t. tvöföldunar vegarins.

j) Afmörkun reiðstígar og gönguleiðar meðfram sveitarfélagamörkum við Ölfusborgir ásamt nauðsynlegri breytingu á lóðamörkum.
k) Lega ljósleiðara færð inn á uppdráttinn.
Breytingar gerðar á greinargerð (sýndar í hornklofa):
a) Breyting gerð á kafla 6.3., nánari skilgreining á landnotkun á opnu svæði norðan við skólamannvirki.

b) Breyting gerð á kafla 6.5., breyting á hæð hljóðmanar meðfram Suðurlandsvegi.

c) Breyting gerð á kafla 6.8., aukin og ítarlegri umfjöllun um fornleifar.

d) Breyting gerð á kafla 6.9, umfjöllun um aðgerðir til að tryggja hljóðvist á skólalóð. 

e) Nýr kafli, kafli 6.11., umfjöllun um raflínur og ljósleiðara innan svæðisins.

f) Breyting á kafla 6.14 ( áður 6.13) – kvöð um aðgang að baklóðum raðhúslóða sem ekki liggja að opnum svæðum.
g) Breyting á kafla 6.15 (áður 6.14) - ákvæði um viðbótar bílastæði á lóðum með aukaíbúð.
h) Breyting á heiti kafla 7.6 Umhverfismat áætlunarinnar (áður Mat á umhverfisáhrifum)
i) Nýr kafli, kafli 7.7 Umhverfisjónarmið, aukin umfjöllun um mat á valkostum og umhverfisáhrifum. 

j) Tákn fyrir bílageymslur neðanjarðar hafa verið samræmd milli uppdráttar og greinargerðar.
k) Breyting á kafla 9.2.1 vegna heimildar fyrir viðbótarbílastæði innan lóðar í tengslum við aukaíbúðir í einbýlishúsum og nánari ákvæði um útreikning flatarmáls og nýtingarhlutfalls ef möguleiki á kjallara í einbýlishúsum er nýttur.

Afgreiðsla: Nefndin samþykkir breytingarnar og leggur til við bæjarstjórn að deiliskipulagið verði samþykkt.
2. Valsheiði 1, 2, 15 og 18, umsókn um stækkun lóða.

Lagt fram bréf frá lóðarhöfum lóðanna Valsheiði 1, 2, 15 og 18, ódagsett, þar sem óskað er eftir stækkun á lóðum þeirra að gangstéttarbrún við Finnmörk.
Lögð fram umsögn Landform ehf, dags. 30/06/2008 þar sem ekki er talin ástæða til að stækka umræddar lóðir út frá skipulagslegum forsendum.

Afgreiðsla:  Nefndin er sammála umsögn Landform ehf og hafnar erindinu.

3. Skilti, umsókn frá Atlantsolíu.

Lagt fram bréf, dags. 10/06/2008, frá Atlantsolíu, kt. 590602-3610, Lónsbraut 2, 220 Hafnarfirði þar sem óskað er eftir leyfi til að setja niður skilti á mön norðan við Suðurlandsveg við Grænumörk, skv. meðfylgjandi mynd.
Afgreiðsla:  Þar sem skiltið er ekki í samræmi við samþykkt um skilti í Hveragerði þá vísar nefndin málinu til bæjarráðs.
4. Klettahlíð 9, borholuhús, umsókn um byggingarleyfi.

Sótt er um byggingarleyfi fyrir borholuhúsi og 1,8 m hárri netgirðingu í kring um svæðið.
Umsækjandi er  Orkuveita Reykjavíkur, kt. 551298-3029, Bæjarhálsi 1, 110 Reykjavík.

Umsókn er dagsett: 19/06/2008.

Meðfylgjandi aðaluppdrættir eru dagsettir: 06/06/2008.

Byggingarefni: Ál.

Stærðir:  22,2 m2, 49,9 m3.

Lóðarstærð: 300,0 m2.

Nýtingarhlutfall lóðar skv. aðaluppdráttum: 0,074.

Aðalhönnuður er Úti Inni Arkitektar, Jón Þ. Þorvaldsson, 021256-7579.
Afgreiðsla: Samþykkt að vísa málinu í grenndarkynningu.

5. Hverahlíð 2, Endurbætur og breytingar á einbýlishúsi, umsókn um byggingarleyfi.

Sótt er um byggingarleyfi fyrir lagfæringum og breytingum á íbúð.

Umsækjandi er Óskar Gunnlaugsson, kt. 120960-2889, Hverahlíð 2, 810 Hveragerði.

Umsókn er dagsett: 26/06/2008.

Meðfylgjandi aðaluppdrættir eru dagsettir: 03/03/2008.

Byggingarefni: Holsteinn/Timbur.

Stærðir:  Íbúð samkvæmt fasteignamati: 

103,4 m2, 371,0 m3.

   
   Íbúð skv. meðfylgjandi uppdráttum: 
111,0 m2, 357,8 m3.

   
    Mismunur:




    7,6 m2,   13,2 m3.

Lóðarstærð: 1.344,0 m2.

Nýtingarhlutfall lóðar skv. aðaluppdráttum: 0,12.

Aðalhönnuður er Sigurður Þ. Jakobsson, kt. 100745-6589.
Afgreiðsla: Samþykkt samhljóða.
6. Heiðmörk 42, geymsluskúr, umsókn um byggingarleyfi.

Sótt er um byggingarleyfi fyrir geymsluskúr.

Umsækjandi er  Halldóra G. Steindórsdóttir, kt. 230379-4759, Heiðmörk 42, 810 Hveragerði.

Umsókn er dagsett: 26/06/2008.

Meðfylgjandi aðaluppdrættir eru dagsettir: Maí 2005 og samþykki lóðarhafa aðliggjandi lóðar.

Byggingarefni: Timbur.

Stærðir:  9,0 m2, 21,4 m3.

Aðalhönnuður er Svanlaugur Sveinsson, kt. 250147-3099.

Afgreiðsla: Samþykkt samhljóða.

Fleira ekki gert og fundi slitið kl.18:05
Næsti fundur verður haldinn þriðjudaginn 5. ágúst nk. kl. 17:00.

